
УПАТСТВО ЗА ИМЕНУВАЊЕ НА ВРШИТЕЛ НА ДОЛЖНОСТА ДИРЕКТОР НА 
ЈАВНО ПРЕТПРИЈАТИЕ  

 

ДЕЛ I. ОПШТИ ОДРЕДБИ 

Предмет на уредување 

Член 1 

Со ова упатство се уредуваат критериумите за именување на вршител на 

должноста директор (во натамошниот текст: в.д. директор) на јавните 

претпријатија основани од Општината ________________ (во натамошниот текст: 

Општина) и постапката за именување на в.д. директор.  

 

Именување на в.д. директор 

Член 2 

(1) В.д. директор на јавно претпријатие се именува во случаите предвидени во 

Законот за јавните претпријатија, односно кога местото на директор нема да биде 

пополнето од објективни причини поради што е потребно во краток временски 

период да се обезбеди континуитет во раководењето со јавното претпријатие.  

(2) В.д. директор не се именува тогаш кога приликите овозможуваат да се спроведе 

постапка за избор на директор. 

(3) Истото лице не може да биде в.д. директор два пати последователно, независно 

дали било именувано како в.д. директор за период од шест месеци или пократок 

период.  

 

ДЕЛ II. КРИТЕРИУМИ И ПОСТАПКА  

Критериуми за именување в.д. директор  

Член 3 

В.д. директорот на јавното претпријатие се именува од редот на вработените 

административни службеници во јавното претпријатије со повеќе од 5 години 

работно искуство.   

Постапка за именување на в.д. директор  

Член 4 



 

 

 

(1) Најдоцна следниот ден откако местото на директор на јавното претпријатие 

останало непополнето, градоначалникот формира тричлена комисија сочинета од 

вработени во Општината од категорија Б со цел разгледување на биографиите на 

вработените во јавното претпријатие кои ги исполнуваат условите да бидат в.д. 
директор.  

(2) Веднаш по формирањето на тричлената комисија, градоначалникот преку 

електронска пошта ги повикува сите вработени од јавното претпријатие кои ги 

исполнуваат условите да бидат именувани за в.д. директор да достават свои 
биографии во рок не подолг од еден ден.  

(3) Тричлената комисија од ставот (1) ги разгледува сите пристигнати биографии 

во текот на еден ден по што пристапува кон гласање и до градоначалникот дава 
предлог за в.д. директор, при што предложени може да бидат и повеќе кандидати.  

(4) Тричлената комисија од ставот (1) на градоначалникот ќе му го предложи секој 

кандидат кој доставил биографија и за кој позитивно гласале двајца од тројцата 

членови.  

(5) При гласањето членовите на тричлената комисија особено ги земаат предвид 
следниве околности:  

− работно искуство;  

− дали на лицето во изминатите две години му е изречена дисциплинска 

мерка за дисицплински престап;  

− оцена која службеникот ја добил на последното оценување;  

− доставени потврди и сертификати за дообразување, специјализации, 

успешно завршени обуки и слично.  

(6) Градоначалникот донесува одлука во која точно се наведува за колкав период, 

не подолг од шест месеци, лицето се именува за в.д. директор на јавното 
претпријатие.  

(7) Целокупната постапка од претходните ставови ќе заврши во рок од 5 дена.  

Објавување на одлуката  

Член 5 

(1) Одлуката за именување на в.д. директор се објавува на веб-страницата на 

Општината и на веб-страницата на јавното претпријатие.  

(2) Одлуката за именување на в.д. директор има детално образложение во кое 

особено се наведува: поради кои причини градоначалникот морал да именува в.д. 

директор, колку вработени од јавното претпријатие доставиле свои биографии со 

што ја изразиле својата намера да бидат земени предвид при селекцијата на в.д. 

директор и зошто даденото лице е именувано, особено ако именуваното лице не е  



 

 

 

предложено од тричлената комисија согласно ставовите (3), (4) и (5) од 

претходниот член.  

 

ДЕЛ V. ПРЕОДНИ И ЗАВРШНИ ОДРЕДБИ 

Член 6 

Ова упатство ќе биде објавено на веб-страницата на Општината и на веб-

страниците на јавните претпријатија основани од Општината.  


